
SUĠĠERIMENTI

Il-Kumitat għall-Affarijiet Barranin jistieden lill-Kumitat għall-Industrija, ir-Riċerka u l-
Enerġija, bħala l-kumitat responsabbli, biex jinkorpora s-suġġerimenti li ġejjin fil-mozzjoni 
għal riżoluzzjoni tiegħu:

1. Jilqa' l-proposta għal diplomazija tal-UE dwar il-materja prima u elementi rari bil-għan li 
tistabilixxi b'mod urġenti pjattaforma regolatorja internazzjonali u tiżgura swieq globali 
miftuħin;

2. Jenfasizza li bħala parti mill-kooperazzjoni strateġika tal-UE mal-imsieħba rilevanti 
ewlenin bħall-Istati Uniti, ir-Russja u l-Ġappun, għandu jiġi stabbilit mekkaniżmu ta' 
twissija bikrija għad-distorsjoni tas-swieq u n-nuqqas ta' provvista u dan għandu jiġi 
kkumplimentat bi grupp ta' monitoraġġ fil-livell tal-UE bl-inklużjoni ta' rappreżentanti tal-
istituzzjonijiet tal-UE, l-Istati Membri u setturi partikolari tal-industrija;

3. Jitlob standards regolatorji internazzjonali dwar tħaffir sostenibbli u governanza tajba li 
għandu jiġi promoss permezz ta' fora rilevanti bħall-G8 u l-G20, id-WTO, l-OECD, l-
UNCTAD u l-UNEP;

4. Jistieden lid-WTO ssegwi mill-qrib l-impatt tar-restrizzjonijiet dwar l-esportazzjoni u ta' 
ostakoli oħrajn fuq il-prezz tal-materja prima; jappoġġja l-ħolqien fid-WTO ta' "Bord ta' 
Stabilità dwar il-Materja Prima u Elementi Rari";

5. Jilqa' l-inklużjoni ta' garanziji konkreti dwar l-aċċess għas-swieq għall-materja prima fil-
ftehimiet kummerċjali fl-UE u bħala pre-rekwiżit għal sħubija fid-WTO; jitlob li l-aċċess 
għal u l-governanza sostenibbli ta' materja prima jiġu inklużi f'kull ftehima tal-UE ma' 
pajjiżi terzi partikolari; 

6. Jiddeskrivi l-importanza tal-kooperazzjoni bilaterali dwar il-materja prima, kif muri mill-
UE u l-Unjoni Afrikana f'Ġunju 2010, u jħeġġeġ sforzi ulterjuri fil-kuntest tal-Pjan ta' 
Azzjoni Konġunt bejn l-Afrika u l-UE għall-2011-2013; jitlob l-iżvilupp ta' kooperazzjoni 
simili ma' pajjiżi oħrajn li huma produtturi ewlenin ta' materja prima vitali;

7. Jistieden lill-Kummissjoni, sabiex tinkludi fit-tħejjija ta' strumenti ta' azzjoni esterna 
ġodda għall-perjodu wara l-2013, miżuri ta' appoġġ għall-governanza tajba u t-tħaffir 
sostenibbli fil-programmi għall-istabilità demokratika u ekonomika ta' Stati fraġili li huma 
fornituri ta' materja prima;

8. Jemmen li r-responsabilità għal diplomazija tal-UE effikaċi tinsab fi ħdan is-SEAE, li 
għandu jattiva kull servizz rilevanti tal-Kummissjoni, b'koordinament mill-qrib mal-
Kunsill u mal-Parlament; jemmen barra minn hekk, li r-rilevanza strateġika tal-materja 
prima għandha tiġi riflessa fl-organizzazzjoni tas-SEAE u fir-reklutaġġ tad-delegazzjoni 
partikolari tal-UE;


